
INFORMAZIO TXOSTENA

Zer da industria digitalizazioa?

Teknologia digitalen garapena eta teknologia digitalak ekonomiaren hainbat
sektoretan aplikatzea lagungarri gertatzen ari da eremu batzuetako enpresa
lehiakorrenetan eraldaketa sakona egiteko, esaterako garraioaren, merkataritzaren,
turismoaren, komunikazioen, finantza sistemen edo osasunaren eremuetakoetan.

Industriaren sektorean, teknologia hauek sartzea paradigma aldaketa ekartzen ari da.
4.0 industria edo industria digitalizazioa izenez ezagutzen da aldaketa hori, eta
lantegi adimendunetara jotzen gauzatzen da, non ekoizpen ekipo eta prozesuak
elkarrekin konektatuta duden eta beren kabuz funtzionatzeko ahalmena eskuratzen
duten.

Elkarlanezko Robotika, sentsorika aurreratua, Big Data, Internet of Things, Data
Analytics edo errealitate areagotua eta birtuala dira ohiko ekoizpen bitartekoak eta
fabrikazio prozesuak eraldatzen ari diren diziplinetako batzuk, azkenean etorkizuneko
lantegiak edukitzeko.

Komunikazioaren eta informazioaren teknologiei esker sentsore adimendunak eta
datuak atzitzeko sistemak instalatu daitezke makinetan eta, beraz, ekipoen eta
prozesuen egoera eta funtzionamendua monitorizatu daitezke modu erabat seguruan
eta denbora errealean.

Orain arte, makinen eragiketa baldintza errealen eta prozesuen gainean pilatutako
informazioa 0so urria zen. Halere, industria digitalizazioaren agertoki berriak
informazio baliotsua eskuratzen uzten du, eta gero informazio hori prozesatu,
analizatu eta interpretatu egiten da, egoerak identifikatzeko, ondorioak ateratzeko,
hutsegiteei eta matxurei aurrea hartzeko eta makinen eta sistemen eraginkortasuna
bultzatzeko erabakiak hartzeko.

Datuen atzitu eta gero, funtzionamendu ereduak ezarri daitezke eta horiekin
fabrikazio makina eta prozesuak optimizatu daitezke, bai eta gorabeherak aurreikusi,
mantentze lanetarako geldialdiak planifikatu eta, baita ere, ekipoak unean uneko
baldintzarik hoberenetan lanean jarri.

Digitalizazioak mantentzen lan prediktiboko estrategiak martxan jartzen uzten du,
matxurei aurrea hartzeko ekoizpen bitartekoak eta fabrikazio sistemak nola dauden
zehatzago eta zorrotzago ezagututa. Halere, fabrikazio guneak eraikitzen ere uzten
du, non ekipoek era adimentsuan eta erabat automatizatuan funtzionatzen duten,
langileek ordenagailuetatik edo gailu mugikorretatik aktibatzen dituzten urrutiko
kontrol sistemen bidez gainbegiratuta.

Digitalizazioa, enpresa lehiakortasuna handitzeko

Industrian digitalizazioa ezartzea beharrezko estrategia da enpresen lehiakortasuna
areagotzeko, izan ere, ekipoen eta sistemen funtzionamendua sakon ezagutzeak
kostu operatiboak murrizten uzten du, bai eta kontsumo energetikoa optimizatzen eta
erabakiak hartzeko prozesuak hobetzen ere, bezeroei balio erantsiko zerbitzuak
eskaintzeaz gain.

Algoritmo adimendunak aplikatzeak eta ekoizpen instalazioetan konektibitatea
handitzeak makinek lanik egin gabe ematen duten denbora murrizten dute eta
mantentze lan adimendunetarako estrategiak aktibatzea ahalbidetzen dute; beraz,
geldialdiak planifikatu daitezke hutsegite bat gertatu baino lehen osagai kritikoak
aldatzeko.

Gainera, komunikazio zuzena eta arina gertatzen da hornitzaile, fabrikatzaile eta
bezeroen artean, zeinari esker erreakzionatzeko ahalmena handiagoa den.

Ekoizpen instalazioetan duen aplikazioa alde batera utzita, industria produktuen
digitalizazioak, esaterako, trenen eta igogailuen digitalizazioak, datu baliotsuak
edukitzea ahalbidetzen die diseinatzaileei, azken erabiltzaileei produktu horiei
ematen dieten erabilerari buruz, eta datu horiekin produktuen diseinua eta haien
mantentze lanetarako estrategiak optimizatu ditzakete.

Zer da IKERLAN KONNEKT?

IK4-IKERLANek 4.0 Industriarako dituen soluzio teknikoen familia da IKERLAN KONNEKT;
hau da, zentro teknologikoak digitalizazioaren adarrean proiektu o0soak,
kontzeptualizaziotik prototiporaino, garatzeko ahalmena ematen dion ezagutza sorta
bat. IKERLAN KONNEKT kaleratuta, zentro teknologikoak ikusgarri jarri nahi ditu
digitalizazioaren abangoardian egoten uzten dioten konpetentzia guztiak eta
teknologia gakoetan, besteak beste sentsorizazioan, elektronika txertatuan eta
safety sistemetan, konektibitatean, loT-n, Cloud computing-en, BigData-n, Data
analitics-en eta zibersegurtasunaren alderdietan erreferentziako agente gisa duen
posizionamendua indartu.

Arrasate-Mondragon-en  kokatuta, IK4-IKERLANek 40 urte baino gehiagoko
esperientzia dauka metatuta industriako soluzio digitalak sortzen eta ezagutza
teknologikoa enpresei transferitzen.

Elektronika, informazio eta komunikazioaren teknologian espezializatutako 150
ingeniarik osatutako lantalde bati esker, zentroa balio teknologiko handiko proiektuei
heltzeko gai da eta soluzio integralak eskaini ahal dizkie industriei. Hala, IK4-
IKERLANek neurrirako soluzioak garatzen ditu, sentsorizaziotik lainora, datuak

masiboki tratatuz eta industriako produktu eta zerbitzuak hobetzeko erabiliz, beti
merkatuan dauden segurtasun parametrorik zorrotzenen menpe.

Soluzio osoak, neurrirakoak eta eskalagarriak

IK4-IKERLANek neurrirako plataforma digitalak osorik garatzen uzten dioten
teknologiak bateratzeko duen gaitasunaren erakusgarria da IKERLAN KONNEKT.

Bezeroarekin elkarlan estuan garatutako soluzio digitalek garapen elementu propioak
eta hirugarrenen aplikazioak konbinatu ditzakete, produktua enpresaren digitalizazio
estrategiara erabat moldatzea bilatuta. Gainera, elkarrekin jardun dezaketen eta
eskalagarriak diren irizpideen menpe sortu dira, beste plataforma batzuekin datuak
trukatzen ahalbidetuta, edozein herrialdetan eta hainbat operadorerekin.

KASU ARRAKASTATSUAK

IKERLAN KONNEKT soluzioak arrakastaz inplementatu dira industriako dozena bat
aplikaziotan, oso sektore zorrotzetan, hala nola ekipo ondasunen, garraioaren edo
energiaren sektoreetan, eta unitate gutxi batzuk baino hedatuta ez duten
bezeroentzat zein monitorizatzeko ehun milaka elementu dituztenentzat. Ondoren,
kasu arrakastatsu batzuk aurkeztuko ditugu:

Industria adimendunagoetarako sentsoreak

Hari gabeko sentsoreak benetako organo sentsorialak dira, eta produktuen
digitalizazioa ezartzeko funtsezko zeregina dute: ekoizpen prozesuak optimizatzen
uzten duen informazio zehatza eta segurua ematea eta transmititzea, eta makinen
matxurei aurrea hartzeko mantentze lan prediktiboen protokoloak ezartzea.

Mota horretako gailuen diseinuan, ekoizpenean eta ezarpenean espezializatuta dago
IK4-IKERLAN. Eremu honetan duen ahalmenak produktuaren garapenaren kate osoa
hartzen du, kontzeptualizaziotik sektore bakoitzaren arau eskakizunak betetzen
dituzten industriako prototipoen lanketaraino. Proiektu integralei heltzeko duen
ahalmen horri esker, zentroak hainbat sektoretako enpresekin batera egin du lan,
industriako produktu eta prozesuen monitorizaziorako soluzio espezifikoak garatzen.
Goizper edo Laulagun Bearings dira horietako batzuk.

Goizper kooperatibaren kasuan, potentzia transmisiorako osagaien fabrikazioan
espezializatuta baitago, IK4-IKERLANek smart sensor bat diseinatu du balazta-
enbrageen egoera etengabe monitorizatzeko. Sentsorea disko birakarietan txertatuta
dago eta bere kabuz funtzionatzen du harverster zinetiko bati esker (energia metatu
eta administratzen duen gailua), eta marruskadura materialaren higadurari buruzko
informazio zehatza ematen du urrutitik. Soluzio honen ezarpenari esker Gipuzkoako

enpresak bezeroari eskaintzen dion zerbitzua hobetu ahal izan du, eta ekoizpenean
aurreikusi gabeko etenaldiak saihestu.

Energia eolikoaren sektorean, aerosorgailuen parametro gakoen jarraipena
funtsezkoa da matxura posibleen arriskuak gutxitzeko eta aurreikusi gabeko geldialdi
batek eragin ditzakeen kostu ekonomikoak ekiditeko, are gehiago parke eoliko handiak
edo iristen zailak diren offshore turbinak direnean.

IKERLAN KONNEKTek eskaintzen dituen ezagutza guztiak batuta, Laulagun Bearings
Gipuzkoako enpresarekin elkarlanean garatu ahal izan da aerosorgailuen
errodamenduen egituraren osasuna urrutitik eta aurkako inguruneetan monitorizatzen
uzten duen sistema bat. Zehazki, itsaso zabalean instalatutako aerosorgailuen
errodamenduen egoerari buruzko informazio zehatza eta etengabea emateko gai da
hari gabeko sentsoreen sistema, haien funtzionamenduan egon daitezkeen anomaliak
prebenitzeko eta, horrela, mantentze lanen kostuak murrizteko. Sentsore horiei esker,
konpaonketak programatu egin daitezke, ohiko mantentze lanekin batera egiteko.

Industriako ekipo ondasunen edo logistikaren sektoreetan, adibidez, datuak
eskuratzeak serbitizazioan cinarritutako negozio eredu berriak garatzeko bide bat ireki
du. Datuak eskuratzeko plataforma digitalak instalatuz, produktuen fabrikazioan edo
banaketan baino aritzen ez ziren industriak lehiakorragoak egin dira beren ohiko
eskaintzari zerbitzuak ematea gehituta.

/entzu horretan, enpresa batzuek, esaterako ULMAK, Ikusik edo Fagor Arrasatek,
negozio lerroak garatu edo indartu dituzte, zerbitzu ikuspegia emanez, IKERLAN
KONNEKTen oinarrituta datuak eskuratzeko eta interpretatzeko soluzioak inplementatu
eta gero.

ULMA Handling Systemsekin elkarlanean, instalazio logistikoak ikuskatzeko sistema
berri bat garatu da. Sistemak softwarearen egoera denbara errealean monitorizatzen
du eta alarmak bidaltzen ditu gorabeherarik egonez gero. Horrela, Onatiko herri
gipuzkoarrean kokatuta dagoen enpresak une oro ezagutu ditzake biltegi automatiko
bakoitzaren egoera eta baldintzak, eta bezeroei balio erantsia eskaini ahal die haien
prozesu logistikoetan.

IKUSI euskal enpresarekin batera, zeina Velatia Taldeko kidea den eta elektronikako
soluzioetan eta IKTetan espezializatuta baitago, azken belaunaldiko teleaginte batzuk
sortzen ari da IK4-IKERLAN. Industriako garabietarako teleaginteak dira, eta garabien
funtzionamenduari buruzko datuak internet bidez partekatu daitezke beraiekin.
Soluzio berritzaile horrek, garabien jarduera monitorizatzea ez ezik, lainoko plataforma

batera bidaltzen du informazioa, bertan prozesatuak izateko. Horri esker, IKUSIk
negozio eredu berriak garatu ditzake, soluzio horren ustiapenean oinarrituta.

Gipuzkoako Fagor Arrasate kooperatibak ere egin du digitalizazioaren alde, bere
lehiakortasuna indartzeko bide gisa. Zerbitzu aurreratuen duen eskaintza handitzeko
asmoarekin, enpresa IK4-IKERLANekin elkarlanean aritu da, datuak analizatzeko eta
biltegiratzeko plataforma bat sortzeko eta horrekin mundu osoan instalatuta dituen
prentsak manitorizatu ahal izateko. Garapen horri esker, Fagor Arrasatek mantentze
lan prediktiboen zerbitzu gehigarri bat eskaini ahal izango die bere bezeroei, bai eta
beren bezeroek monitorizaziorako dituzten soluzioekin batera jardun dezakeen
ikuskapen sistema bat ere.

Eraldaketa digitala garraioaren sektorearen iraganaren eta geroaren arteko mugarria
da, mugikortasun gero eta iraunkorrago eta seguruagorako soluzioak bultzatzen
baititu. Eremu honetan, non bilakaera teknologikoa oso azkarra baita, IK4-IKERLANek
ibilbide luze eta egiaztatua dauka, ibilgailuen eta azpiegituren prestazioak hobetzen
dituzten garapenetan. Proiektu integralei heltzeko eta azken Dberrikuntza
teknologikoak txertatzeko duen gaitasunari esker, zentroak lortu du sektorean liderrak
diren enpresen funtsezko aliatu teknologiko izatea, esaterako CAF enpresarena.

Digitalizazioak, halaber, sektore horretako ikerketa prozesuak eraginkorrak izateko
balio du. Zentzu horretan, eta zentroak CAF enpresarekin duen elkarlan esparru
sendoaren barruan, sentsoreetan oinarritutako soluzio bat inplementatu da taldeak
Beasainen duen Saiakuntza eta Analisien Zentroan (CETEST), tren egituren gainean
neurketak egiteko erabiltzen den metodologia sinplifikatzera bideratuta. Hala,
saiakuntza horietan erabiltzen ziren kable sistema konplexuak hari gabeko
sentsoreekin ordeztu dira, eta horiek hainbat aldagai fisiko monitorizatu ditzakete,
hala nola azelerazioa eta estrukturaren deformazioa.

Mugikortasunaren eremuan, Orona da IK4-IKERLANekin elkarlanean ibilbide luzea
eginda duen beste bezero bat. Igogailuak, eskailera mekanikoak eta arrapalak
diseinatzen, fabrikatzen, instalatzen eta zaintzen espezializatutako taldea da Orona.

Jasokuntzaren sektoreak instalazioen sistema mekanikoak modernizatzera eta
erabiltzaileei prestazio hobeak eskaintzera bideratutako berrikuntzak eskatzen ditu.
IKERLAN KONNEKTek adierazten duen ezagutza multzoarekin Oronak planteatutako
erronkei heldu ahal izan die zentro teknologikoak.

lgogailuen eta telefonoguneen arteko komunikazioen hobekuntza eta datu babesari
buruzko legeak eta araudi internazionalak bete beharra uztartzea da sektoreak dituen
erronka berrienetako bat. Hori konpontzeko, IK4-IKERLANek eta Oronak komunikazio

ziberseiururako sistema bat iaratu du emerientziazko deietarako eta urrutiko

6/6



